
Саройлик ёшларга туҳфа
Мазкур мулоқотда туманнинг Сарой 

маҳалласида жойлашган 26-умумий ўрта 
таълим мактаби чақириққа қадар бош
ланғич тайёргарлик фани ўқитувчиси 
Баҳриддин Калонов давлатимиз раҳба-
ридан сунъий тўсиқлар йўлагини  барпо 
этишда амалий кўмак сўраган эди. 

– «Фориш» тоғ полигонида сунъий 
тўсиқлар йўлагини кўрган эдим, – дейди 
Б.Калонов. – Давлатимиз раҳбари маҳалла-
мизга келганларида ушбу сунъий тўсиқлар 
йўлагини мактабимизда ҳам  барпо этишда 
ёрдам сўрагандим. Шунга кўра, бу вази-
фа Мудофаа вазирлигига юкланган эди. 
Марказий ҳарбий округ қўмондонлиги ушбу 
вазифа ижросини қисқа фурсатда адо этди. 
Сунъий тўсиқлар йўлагидан ташқари, ўқув 
синфимни бутунлай янгича кўринишга 

келтириб, моддий базасини янгилашди. 
Шунингдек, мактабимизда  беш муҳим 
ташаббус, Тараққиёт стратегияси, “Ватан 
– азиз, жасорат мангу!” ва “Мактабимиз 
фахри” каби бурчакларни, тир мажмуаси ва 
ёшларимизнинг барча спорт турлари билан 
шуғулланишлари учун кенг қамровли спорт 
шаҳарчасини барпо этишди. 

Туман  аҳолиси ва ёшлар учун таш-
кил этилган ҳарбий-ватанпарварлик 
фестивалида мазкур иншоотлар тантана-
ли топширилди.

Унда Мудофаа вазирининг ўринбоса-
ри, полковник Ҳамдам Қаршиев, Марка-
зий ҳарбий округ қўмондонлиги, туман 
сектор раҳбарлари ҳамда фахрийлар 
иштирок этди.

Ф.ФАХРИДДИНОВ.

Халқаро авиаком-
паниялар, сайёҳлик 
агентликлари, меҳ-
монхоналар, дипло-
матик корпус, ва-
зирлик ва идоралар, 
оммавий ахборот 
воситалари вакил-
лари иштирок этган 
тадбирда Ўзбекистон 
сайёҳлик бренди, 
мамлакатимизни хо-
рижий сайёҳлар учун 
кенг тарғиб этиш ва 
туризм имкониятлари 
намойиш қилинди. 

Вилоят ҳокими 
ўринбосари, туризм ва 
маданий мерос бошқар-
маси бошлиғи Р.Қобилов 
Самарқанднинг туризм 
салоҳияти ва барпо этила-
ётган туристик объектлар 
ҳақида маълумот берди.

- Вилоятда 1607 та, 
Самарқанд шаҳрида 483 
та маданий-тарихий мерос 
объектлари мавжуд, - деди 
Р.Қобилов. – Шу билан 

бирга, 170 та меҳмонхо-
на,  220 та меҳмон уйи 
ҳамда 200 та туропера-
тор   фаолият юритмоқда. 

Бундан ташқари, хорижий 
ва маҳаллий сайёҳлар-
га қулай шароит яратиш 
мақсадида Самарқанд 
туристик мажмуаси, 
“Абадий шаҳар” карвон-
саройи ҳамда тоғ туризми 
кластерини ташкил этиш 
ишлари олиб борилмоқда. 
Яқин бир йилда Самарқанд 
туризм инфратузилмаси 
тубдан ўзгаради, вилоя-

тимизга келган ҳар бир 
сайёҳ бой таассуротлар 
билан юртига қайтади.

Ф.РЎЗИБОЕВ.

Мамлакатимизда апрель ойининг 
биринчи якшанбаси геологлар куни 
деб белгиланган. Сана муносабати 
билан вилоят ҳокимлиги томонидан 
байрам тадбири ташкил этилди.

Унда вилоят ҳокими Э.Турдимов иштирок 
этиб, соҳа ходимларини касб байрами билан 
табриклади. Геология соҳаси мамлакатимиз-
нинг минерал-хомашё базасини ривожланти-
риш, ер қаърини ўрганиш ва разведка қилиш, 
фойдали қазилма конларини очишда алоҳида 
аҳамиятга эга эканлигини эътироф этди.

- Вилоятимизда кейинги беш йилда 33 та 
лойиҳа доирасида геология-қидирув ишлари 
амалга оширилди, – деди Э.Турдимов. – Нати-
жада қимматбаҳо ва радиоактив металлар бўй-

ича 126 тонна олтин, 5,1 минг тонна уран,  11,5 
минг тонна вольфрам захиралари тасдиқланди. 
Шунингдек, 5 та истиқболли майдонда нефт-
нинг 2,1 миллион тонна, газнинг 9,8 миллиард 
метр куб ва конденсатнинг 227 минг тонналик 
ресурслари аниқланди. Самарқанд, Пахтачи 
ва Каттақўрғон туманлари ҳудудларида кварц, 
оҳактош, гипс, мармар, лёсс ва кварцли қум 
майдонларида 10 та лойиҳа доирасида геологик 
тадқиқотлар амалга оширилди.

Тадбирда вилоятимизда амалга оширила-
ётган геология қидирув ишларида фаоллик 
кўрсатиб, соҳани ривожлантиришга муносиб 
ҳисса қўшиб келаётган бир гуруҳ ишчи-хо-
димлар вилоят ҳокимининг фахрий ёрлиқ, 
ташаккурнома ва эсдалик совғалари билан 
тақдирланди. 

Бахтиёр МУСТАНОВ.

Ботирхон Валихўжаев ҳамкасблари ора-
сида ўзига хос илмий ва ижтимоий мактаб 
яратган олим. Нафақат Самарқандда, Ўзбе-
кистонда, қолаверса, кўплаб Шарқ мамла-
катларида домлани комилликка интилиш-
нинг тимсоли деб эътироф этишади. Негаки, 
ўзбек, форс, тожик, араб, рус тилларини 
мукаммал билган олим умри давомида бир 
ерда – Самарқанд давлат университетида 
ишлади ва мумтоз адабиётимизнинг энг 
нозик қирраларини тадқиқ этди. У киши 
Алишер Навоий, Абдураҳмон Жомий, Руда-
кий, Мирий ижодининг таҳлили юзасидан 
тадқиқот олиб бориб, ибратли хулосалар 
берди. Ўзбек ва тожик адабиёти муштарак-
лигини пухта ўрганди.

Домланинг камтарлиги, хокисорлиги, 
одамларга меҳри, касбига садоқати, илм 
йўлидаги машаққатларни енгиб ўтишдаги 
матонати тенгдошлари, сафдошлари ва шо-
гирдлари учун доимо ибрат бўлган. Шунинг 
учун ҳозир ҳам вилоят миқёсида бўладиган 
ҳар бир даврада бу инсоннинг номи ҳурмат 

билан тилга олинади. Домланинг алломала-
римиз тўғрисидаги илмий хулосалари биз, 
раҳбарлар учун ҳам керакли дастуриламал 
ва бундай ибратли фикрлардан фаолия-
тимда доим фойдаланаман.

Ўзбекистонда хизмат кўрсатган фан 
арбоби Ботирхон Валихўжаев фидокоро-
на меҳнати учун жамиятимиз, давлатимиз 
томонидан доимо рағбатлантириб келинган. 
У киши “Меҳнат шуҳрати”, “Эл-юрт ҳурмати”, 
“Буюк хизматлари учун” орденлари билан 
мукофотланган. Муҳими, вақт ўтган сайин 
олимнинг илмий хулосалари, эзгу фази-
латлари, фан йўлидаги фидойилиги янгича 
моҳият касб этиб, қадриятга айланаётир. 
Агар ҳаёт бўлганида домла бугун 90 ёшга 
тўларди. Лекин у киши элга қилган хизмати, 
илмий соҳадаги ибрати боис ҳамон бизнинг 
сафимизда юргандек.

Барчамизни шу табаррук заминимиздаги 
улуғларнинг пок руҳлари қўллаб турсин.

Эркинжон ТУРДИМОВ,
вилоят ҳокими.

Бисмиллаҳир раҳмонир раҳим!
Ойларнинг султони бўлган муборак 

Рамазони шариф бошланди. Шу муносабат 
билан кеча давлатимиз раҳбарининг ушбу 
қутлуғ ойни юртимизда муносиб ўтказиш 
тўғрисидаги қарори қабул қилинди. Теги-
шли вазирлик ва идоралар, ҳокимликларга 
Рамазон ойини миллий анъана ва қадрият-
ларга мос ва муносиб тарзда ўтказишга доир 
чора-тадбирларни амалга ошириш вазифаси 
топширилди. 

Рамазон ойининг рўзасини тутиш ислом-
нинг асосий рукнларидан бири бўлиб, Аллоҳ 
таоло уни ҳар бир мусулмонга фарз қилган. 
Қуръони каримнинг “Бақара” сурасида “Эй, 
иймон келтирганлар, сиздан олдингиларга 
фарз қилинганидек, сизга ҳам рўза фарз 
қилинди”, деган ояти келтирилган.

Бу муборак ой мўминларнинг савоб касб 
қилишларига энг қулай фурсат ҳисоблана-
ди. Рамазоннинг рўзасини тутганларга улкан 
ажр-савоблар, икки дунё саодати ваъда 
қилинган. Рамазон ойида қилинадиган яхши 
амалларнинг савоби ҳам шу ойнинг ҳурма-
тидан кўпайтириб берилади. Буюк муҳаддис 
Имом Абу Абдуллоҳ Муҳаммад ибн Исмоил 
Бухорий ривоят қилган ҳадиси шарифда 
Пайғамбаримиз соллаллоҳу алайҳи васаллам 
“Кимки Рамазон рўзасини иймон ила савоб 

тилаб тутса, унинг олдинги барча гуноҳлари 
мағфират қилинади”, деганлар.

Рўза уни тутувчининг фақат ўзига эмас, 
балки оиласи, жамияти, бутун инсоният ва қо-
лаверса, барча мавжудотга фойда келтиради.

Бошқа бир ҳадисда шундай дейилган: 
Абу Ҳурайра розияллоҳу анҳудан ривоят 

қилинади: “Набий алайҳиссалом “Сизга 
муборак Рамазон ойи келди. Аллоҳ азза ва 
жалла сизга унинг рўзасини тутмоқни фарз 
қилди. Унда осмонларнинг эшиклари очи-
лур. Унда жаҳаннамнинг эшиклари ёпилур. 
Унда ўзбошимча шайтонлар кишанланур. 
Унда Аллоҳнинг бир кечаси бўлиб, у минг 
кечадан яхшидир. Ким у кечанинг яхши-
лигидан маҳрум бўлса, батаҳқиқ, маҳрум 
бўлибди”, дедилар” (Насаий ва Байҳақий 
ривоят қилганлар).

Ушбу ойни ғанимат билиб, иложи борича 
кўпроқ савобли ишлар ҳамда хайр-саховат 
қилиш, бева-бечоралар кўнглига хурсанд-
чилик улашиш ва бунинг сабабидан кўплаб 
ажру мукофотларга сазовор бўлишимиз 
даркор. Ой давомида Қуръони карим хатмида 
иштирок этиб, улкан савобга эга бўлишимиз, 
ўзимизни ҳар томонлама ислоҳ этиб, хато-
ларни тузатиш, ҳасад, гинаю кудрат, хусумат 
каби иллатлардан қалбимизни мусаффо этиб, 
ўзимиз учун покиза ҳаёт саҳифасини очиши-

миз, хайрли ишлар учун бошқа вақтлардаги-
дан кўра кўпроқ ажру савоблар бериладиган 
бу қимматли фурсатларни ғанимат билиб, 
меҳру мурувват, саховат ва силаи раҳм каби 
олижаноб ишлардан имкон қадар кўпроқ 
захира тўплашимиз зарур. 

Эл-юртимиз учун азалдан эзгулик, са-
ховат, меҳр-шафқат рамзи бўлиб келаётган 
муборак Рамазон ойининг маънавий-руҳий 
ҳаётимизда нақадар аҳамиятли экани бар-
чамизга маълум. Ана шу жиҳатлар ҳисобга 
олинган ҳолда муборак Рамазон ойи муно-
сабати билан вилоятимиз аҳолисига қулай 

шарт-шароитлар яратиш ва қутлуғ ойни 
муносиб ўтказиш мақсадида вилоятимиз-
даги 285 та масжидда таровеҳ намозлари 
ҳамда ушбу масжиднинг 172 тасида хатми 
Қуръон ташкил қилинмоқда. Масжидларда 
яна бир бор тозалик ва ободонлаштириш 
ишлари олиб борилиб, ёнғин ва бошқа 
хавфсизлик чоралари, тунги ёритиш чи-
роқлари ўрнатилди.  

Жорий йилги муборак Рамазон ойи ди-
ёримизда диний соҳада тарихий ўзгаришлар 
бўлаётган бир даврда келмоқда. Бу эса бар-
чамиз учун кўпроқ ибодатлар, яхшиликлар 
қилиш асносида юртимизда ҳукм сураётган 
тинчлик-осойишталикни асраб-авайлашга 
ҳисса қўшишни, доимо шукроналик ҳиси 
билан яшаб, Аллоҳ таолодан халқимизнинг 
фаровонлиги, юртимиз равнақини сўраб 
дуои хайрлар қилишимизни тақозо этади. 

Барча юртдошларимизни, бутун дунё 
мусулмонларини муборак Рамазон ойи билан 
яна бир бор табриклайман! 

Аллоҳ таоло исломнинг беш арконидан 
бири бўлмиш рўза ибодати учун хослаган бу 
ойни иймон-эътиқод ва хулуси ният билан, 
ажру савоблардан умидвор бўлган ҳолда 
ўтказишни, бу ойда қилинган солиҳ амаллар 
учун ваъда қилинган беҳисоб улуғ муко-
фотларга ноил бўлишни барчамизга насиб 
айласин!

Рамазон ойи муборак бўлсин!
Зайниддин ЭШОНҚУЛОВ,

Ўзбекистон мусулмонлари идорасининг 
вилоятдаги  вакили, 

вилоят бош имом-хатиби.

БОТИРХОН ВАЛИХЎЖАЕВ – 
КОМИЛЛИККА 
ИНТИЛГАН ТИМСОЛ

Ушбу хулоса тўғрилигига ҳаётим давомида тўла ишонч ҳосил қилганман. 
Мактабда ўқиб юрган вақтларим ўқитувчилар, қишлоқнинг зиёли киши-
лари профессор Ботирхон аканинг ажойиб фазилатлари, илми ҳақида кўп 
гапиришарди. Самарқандда таълим олган оғайниларим домланинг юксак 
маънавияти, камтарлиги хусусида сўзлаб беришарди. Шу сабаб, вилоятга 
ҳоким бўлиб келганимда илк фаолиятимни самарқандлик таниқли ака-
демиклар Воҳид Абдулла, Тошпўлат Ширинқулов, Диамат Абдукаримов, 
Ботирхон Валихўжаев хонадонини зиёрат қилишдан бошлаганман.

Академик Б.Валихўжаев туғилган кун муносабати билан кеча вилоят 
ҳокими Э.Турдимов олим яшаган хонадонга бориб, унинг оила аъзолари 
билан учрашди. Самимий мулоқот чоғида Б.Валихўжаевнинг юксак 
инсоний фазилатлари ёдга олинди.

ГЕОЛОГЛАР ШАРАФЛАНДИ

“DISCOVERING 
UZBEKISTAN” 
биринчи туристик 
анжумани ўтказилди 

ЭЗГУ АМАЛЛАР ОЙИ БОШЛАНДИ

Конференция Самарқанд халқаро аэро-
портида туризм ва маданий мерос, ташқи 
ишлар ва транспорт вазирлиги, “Uzbekistan 
Airports” AЖ ҳамда “Air Marakanda” авиа-
компанияси ҳамкорлигида ўтказилди.

Вилоят ҳокими Э.Турдимовнинг 
2022 йил 31 мартдаги фармойишига 
кўра, вилоят ҳудудида фавқулод-
да вазиятларнинг олдини олиш ва 
фуқаро муҳофазасини таъминлаш 
борасида амалга оширилаётган 
ишлар самарадорлигини ошириш, 
бошқармалар, идоралар, жамоат 
ташкилотлари ва туман (шаҳар)лар 
ҳокимликлари масъул ходимлари-
нинг ўзаро ҳамкорлигини таъмин-
лаш, ушбу йўналишдаги ишларнинг 
ўз вақтида, сифатли бажарилиши-
га эришиш ҳамда мавсум давомида 
аҳоли хавфсизлигини таъминлаш 
мақсадида Самарқанд вилояти 
ҳудудида 2022 йил 1 апрелдан 
1 майга қадар “Фавқулодда вазият­
ларнинг олдини олиш ва фуқаро 
муҳофазаси ойлиги” ўтказилади.

ФУªАРО 
МУ²ОФАЗАСИНИ
ТАЪМИНЛАШ 
БЎЙИЧА ОЙЛИК 
ЭЪЛОН ªИЛИНДИ

Президент ташрифидан сўнг
Шу йилнинг 10 февраль куни давлатимиз раҳбари вилоятимизда 
амалга оширилаётган қурилиш-бунёдкорлик ишлари, жойларда ис-
лоҳотларнинг бориши билан танишди. Ташриф доирасида Шавкат 
Мирзиёев Жомбой туманида бўлиб, маҳаллалардаги ҳоким  ёрдам-
чилари, ёшлар етакчилари ва фаоллар билан суҳбатлашди. 

Хусусан, «Аёллар дафтари»га 
кирган 434 нафар хотин-қизлар 
учун Хоразм вилоятига бепул саёҳат 
ташкил этилган бўлса, федерация-
нинг “Касаба Сайр” унитар корхона-
си 4000 нафарга яқин хотин-қизлар-
нинг зиёратини уюштирди. 

- Жорий йилда 2671 нафар 
ишчи-ходимларни касаба уюш-
малари тизимидаги санаторий-
ларда соғломлаштиришни режа-
лаштирганмиз, - дейди касаба 
уюшмалари федерацияси вилоят 
кенгаши раиси Суҳроб Рафиқов. 
– Ўтган уч ойда 637 киши имти-
ёзли тарзда дам олди. Меҳнат ва 
уруш  фахрийлари ҳамда ижтимоий 
ҳимояга муҳтож оила аъзолари-
нинг 22 нафарига, шунингдек, 147 
нафар ўқитувчи ва мураббийларга 

йўлланмалар бепул берилди.
Ёзги таътил вақтида 20 дан 

зиёд доимий оромгоҳларда 10 
мингга яқин болалар дам олса, 
яна шунча ўқувчи-ёшлар кундуз-
ги оромгоҳларда ҳордиқ олиши 
режалаштирилган. Ёзги соғлом-
лаштириш мавсумини ташкил этиш, 
яшаш шароитини яратиш, ободон-
лаштириш ишлари, зарур мада-
ний-маънавий тадбирларни ташкил 
этиш ишлари амалга оширилмоқда.

Касаба уюшмалари вилоят кен-
гаши қошидаги Самарқанд тума-
нида жойлашган “Ситора” болалар 
оромгоҳи вилоятимизда яшаб, 
меҳнат қилаётган ижодкорларнинг 
фарзандлари дам олишлари учун 
ажратиладиган бўлди. 

Д.ЎТАМУРОДОВ.

Ўзбекистон 
бўйлаб саёҳат қил!

Яқинда ишдан қайтаётиб, Қора-
сув массивигача бормоқчи бўлиб, 
“сариқ” такси ушладик. “Акалар, 
тўрт кишига 30 минг сўм бўлади”, 
деди ҳайдовчи, – бўлмаса қопламай-
ди, харажат катта”. Шунда шерикла-
римдан бири ҳозир “интернет такси” 
чақирамиз, у арзонроқ, деб қолди. 
Телефон орқали чақиртирилган ма-
шина икки дақиқада етиб келиб, 15 
минг сўм билан тўрт мижозни айтил-
ган манзилга олиб бориб қўйди. 

Кўпинча ҳайдовчиларга нима 
учун йўловчи ташиш корхонасига 
аъзо бўлиб ёки якка тартибдаги 
тадбиркор бўлиб, такси ҳайдасангиз 
ҳам давлатга, ҳам ўзингизга фойда 
эмасми, дея савол бераман. 

- Йўқ, - дейди Зиёдулла ака. 
– Бир неча йил йўловчи ташиш 
корхонасида ишладим. Тонг азондан 
корхонага бориб, техник ва тиббий 
кўрикдан ўтишим лозим. У ерда ҳам 
машиналар кўплигидан соатлаб нав
бат кутиш керак. Кўриклар пуллик, 
бермасанг, рухсат ололмайсан. Агар 
ҳужжатсиз йўлга чиқсанг, тамом, 
йўл ҳаракати хавфсизлик хизмати 
ходимлари тўхтатиб қолса, ҳужжат 
қани, деб бошингни оғритади. Маж-
бур бўлдим корхонадан чиқиб ке-
тишга. Ўн йилдан бери киракашлик 
қиладиган бўлдим. Машинам шах-
сий, хоҳлаган вақтим кўчага чиқа-
ман, хоҳласам, дам оламан. Бузилиб 
қолса, ўзим таъмирлайман. Якка 
тартибдаги ташувчи бўлсам, кўрик
лардан ташқари ҳар ойда солиқ 
тўлайман, машинам бузилиб қолса, 
ўзим таъмирлашим керак. 

Хўш, бугунги кунда жамоат 
транспорти ўз вазифасини кўнгил-
дагидек бажаролмаётган бир пайтда 
якка тадбиркорлик билан шуғулла-
нувчилар сони нега кўпаймаяпти? 
Ахир қонуний лицензия олган ҳолда 
фаолият кўрсатишнинг нимаси ёмон? 
Ҳужжатлар жойида бўлса, унга ким 
нима дейди?  

- Давлат идораларидан бирида 
ишлайман, - дейди 24 ёшли Абдуқо-
дир. – Ойликдан бошқа даромадим 
йўқ. Ўтган йили кредитга уй олган-
ман. Табиийки, маошим кредит тўло-
вига етмайди. Ишдан сўнг кечаси 
киракашлик қилдим, даромади яхши. 
Бироқ рейдларга тушиб қолсанг, 
топганингни жаримага тўлайсан. 
“Интернет такси” дегани чиқиб қол-
ди. Қонуний йўловчи ташиш фаоли-
яти билан шуғулланар экан. Бу ерда 
ҳам техник ва тиббий кўриклардан 
ўтасан. Фоизи кам, ишлаганинг учун 

қўшимча бонус тўлайди. Улар менга 
телефон орқали мижоз топиб бера-
ди. Айтилган жойдан мижозни олиб, 
манзилига обориб, юрган километ
рига қараб йўл ҳақи оламан. Жуда 
қулай хизмат тури экан. Ишдан сўнг 
бемалол чиқиб, пул топяпман. 

2022 йил 31 декабргача экспе-
римент тариқасида якка тартибдаги 
тадбиркорларга 4 та ўриндиқли ен-
гил автотранспортда йўловчи ташиш 
фаолияти билан шуғулланиш ҳуқуқи 
берилган. Бунда ҳайдовчи 21 ёшга 
тўлган ва бошқарувида 10 йилдан 
ортиқ бўлмаган муддатда эксплуата-
ция қилинаётган енгил автомобиль 
бўлиши талаб қилинади.

Шунингдек, ҳайдовчи техник 
хизмат кўрсатиш станцияларида ҳар 
6 ойда камида бир маротаба техник 
кўрикдан ўтиши ва хусусий клини-
каларда ёки оилавий поликлиника-
ларда ойлик тиббий кўрикдан ўтиши 
лозим бўлади.

- Юртимизда лицензиясиз 
йўловчи ташиш қонун йўли билан 
тақиқланган, - дейди вилоят дав-
лат солиқ бошқармаси жисмоний 
шахсларга хизмат кўрсатиш бўлими 
бошлиғи Саиджалол Ҳайдаров. –“Ав-
томобиль транспортида йўловчилар 
ташиш фаолиятини тартибга солиш-
ни янада соддалаштириш чора-тад-
бирлари тўғрисида”ги қарорга кўра, 
йўловчи ташиш билан шуғулланиш 
истагидаги аҳоли ўзини ўзи банд 
қилган ҳолда шахсий автоуловида 
якка тартибдаги тадбиркор сифа-
тида фаолият кўрсатиш имконияти 
яратилган. Якка тартибдаги ташув-
чилар қатъий белгиланган миқдорда 
жисмоний шахслардан олинадиган 
даромад солиғини 3 тоннагача юк 
кўтариш имкониятига эга автомо-
биль транспортида юкларни ташиш 
фаолияти билан шуғулланувчи 
якка тартибдаги тадбиркорлар учун 
белгиланган ставкада тўлайдилар. 
Яъни, ҳар ойнинг 15-санасига қадар 
150 минг сўм миқдорида даромад 
солиғи тўлайди. Шунингдек, ушбу 
тадбиркорлик субъектлари базавий 
ҳисоблаш миқдоридан кам бўлмаган 
миқдорда ижтимоий солиқни тўлаши  
белгиланган.

Демак, аҳолига транспорт хиз-
мати кўрсатувчи якка тартибдаги 
тадбиркор бир ой фаолият юритиши 
учун давлатга 150 минг сўм даромад 
солиғи ва 270 минг сўм ижтимоий 
солиқ, жами 420 минг сўм миқдорида 
тўлов тўлаши лозим бўлади. 

Маълумотларга кўра, вилоя-

тимизда тахминан ўн мингга яқин 
киракаш йўловчи ташиш билан 
машғул. Мутасадди ташкилотлар 
томонидан қанча рейдлар ўтказилиб, 
жарималар белгиланса ҳам уларнинг 
сони камаймаяпти.  

Жорий йил февраль ойида вилоят 
ИИБ ЙҲХБ томонидан ўтказилган 112 
та қўшма рейдларда 619 ҳолатда 
автомобилда йўловчи ташиш фао-
лияти билан лицензиясиз шуғулла-
ниш аниқланди. Уларга белгиланган 
тартибда маъмурий баённомалар 
расмийлаштирилиб, қонуний чора 
кўриш учун тегишли тартибда суд-
ларга юборилган. Ўтган давр мобай-
нида судлар томонидан 125 миллион 
сўм миқдорида жарима жазолари 
тайинланган. Ноқонуний тарзда 
йўловчи ташиш билан шуғулланувчи 
транспорт воситалари ҳайдовчи-
ларидан 319 таси ўз фаолиятини 
қонунийлаштирган.

“Транспорт ва молия соҳалари-
даги айрим ҳуқуқбузарликларни 
содир этганлик учун маъмурий 
жазолар либeраллаштирилиши 
муносабати билан Ўзбeкистон 
Рeспубликасининг маъмурий жа-
вобгарлик тўғрисидаги кодeксига 
ўзгартиш ва қўшимчалар киритиш 
ҳақида”ги Қонунга кўра, энди-
ликда автомобиль транспортида 
йўловчилар ташиш фаолияти билан 
лицензиясиз шуғулланиш ҳолат-
лари қайд этилганда, фуқароларга 
базавий ҳисоблаш миқдорининг 
етти баравари миқдорида, мансаб-
дор шахсларга эса ўттиз баравари 
миқдорида жарима солинади ҳамда 
автотранспорт воситалари жарима 
майдончасига қўйилмайди. 

Вилоят транспорт бошқармаси 
ахборот хизмати маълумотлари-
га кўра, жорий йилнинг 1 март 
ҳолатига вилоятда 386 та йўловчи 
ташиш йўналишлари, яъни 197 та 
автобус йўналиши ва 189 та йўна-
лишли такси йўналишлари мавжуд. 
Шундан 290 та йўналишда 532 та 
автобус ва 2065 та микроавтобус 
аҳолига хизмат кўрсатиб келмоқда. 
Паст рентабелли бўлган 96 та 
йўналиш фаолияти вақтинча тўхтаб 
қолган. 

Вилоятда жамоат транспорти 
бугунги кун талабига жавоб бермас 
экан, ноқонуний таксилар кўпайиб 
бораверади. Уларни у ёқдан бу ёққа 
қувмасдан, қонуний ишлашига имко-
ният яратиш керак. 

Дилмурод ТЎХТАЕВ,
«Зарафшон» мухбири.

Деярли ҳар куни йўловчи сифатида такси хизматидан фойдаланамиз. Сабаби, нафақат Са-
марқанд шаҳрида, балки туманларда ҳам жамоат транспорти ўз вазифасини кўнгилдагидек 
бажара олмаяпти. Бироқ шошиб турган вақтимда 
йўналишсиз “сариқ” таксиларда эмас, балки ки-
ракаш машиналарда қатнайман. Ҳам тезкор, ҳам 
қулай, ҳам ....арзон. “Сариқ” таксилар хизматидан 
фойдаланишни хоҳлардиму, бироқ уларда юриш 
бироз қимматлик қилади. 

ФАОЛИЯТ ªАЧОН 
ИЗГА ТУШАДИ? ХИЗМАТИ:

ТАКСИ
Самарқанд тумани Қўштамғали 

маҳалласидаги 64-ҳуқуқ-тартибот 
масканида ташкил этилган пресс-турда 
оммавий ахборот воситалари вакилла-
ри профилактика нозирлари фаолияти 
билан танишди. 

- Президентимизнинг 2021 йил 
26 мартдаги “Жамоат хавфсизлигини 
таъминлаш ва жиноятчиликка қарши 
курашиш соҳасида ички ишлар орган-
лари фаолиятини сифат жиҳатидан 
янги босқичга кўтариш чора-тадбир-

лари тўғрисида”ги фармонида ички 
ишлар органларининг таянч пунктла-
ри негизида маҳалла ҳуқуқ-тартибот 
масканлари ташкил этилиши белгилан-
ган, - дейди вилоят ИИБ ҲПБ бошлиғи 
ўринбосари Ф.Сатторов. 

Қўштамғали маҳалла марказида 
ана шундай ҳуқуқ-тартибот маскани 
ташкил этилди. Бу маъмурий ишлар 
масофавий тарзда ўтказилиши, про-
филактика инспекторларининг хизмат 
олиб бораётган маҳалла ҳудудидан 

чиқмасдан ишлашига имкон яратди. 
Масканда профилактика инспекто-
ри, жамоат тартибини сақлаш бўйича 
ёрдамчи, хотин-қизлар масалалари 
бўйича инспектор, пробация бўлинма-
си инспектори, тезкор вакил, пат
руль-пост хизмати ходимлари, жамоат 
тартибини сақлашда кўмаклашиш учун 
бириктирилган миллий гвардия ходими 
самарали фаолият юритиши учун мах-
сус жиҳозланган хоналар мавжуд. 

- Масканда ҳатто онлайн судлар 
ташкил этяпмиз, - дейди маҳалла 
профилактика инспектори Сафармурод 
Қиличев. – Жорий йилнинг шу даври-
гача 8 та шундай судлар ўтказилди. Бу 
ҳолатда фуқаро судга бормайди, маълум 
бир вақт белгиланиб, шу ерга чақири-
лади ва онлайн суд ташкил этилади. 
Бу ерда жамоатчилик кенгаши ташкил 
қилинган бўлиб, шу давргача ижтимоий 
хавфи катта бўлмаган ҳуқуқбузарлик ва 
жиноят учун 397 нафар шахс жавобгар-
ликдан озод қилинди. Тажрибада кўрин
яптики, бу каби жиноятлар асосан кам 
даромадли фуқаролар томонидан содир 
этилади. Бунинг олдини олиш мақсадида 
уларни ишга жойлаштириш учун ҳоким 
ёрдамчилари билан биргаликда фаолият 
олиб боряпмиз.  

Бу масканлар ҳуқуқбузарлик ва 
жиноятчиликнинг олдини олишда 
Самарқанд тажрибаси сифатида рес
публика миқёсида амалиётга жорий 
этилиши назарда тутилган.

Сулаймон МАРДИЕВ.

Ҳуқуқбузарликка 
қарши курашишнинг 
Самарқанд тажрибаси

Жиноят ва ҳуқуқбузарликка қарши курашишда энг самарали 
ечим бу - унинг олдини олиш ва профилактикаси ҳисобланади.  

Имтиҳон учун 210 ўринли 
жой ҳозирланган бўлиб, ҳар 
бир столга биттадан компью-
тер ўрнатилган. Саволлар ҳар 
бир фандан 40 тадан тузилган 
ва ҳар бир тўғри жавобга 2 
балл берилади. Математика, 
информатика, кимё, биология, 
физика фани ўқитувчиларига 
1,5 соат, қолган фан ўқи-
тувчиларига эса 1 соат вақт 
ажратилган. Имтиҳон сўнгида 
ўқитувчи тўплаган бали компьютер 
экранида пайдо бўлади. Шунингдек, 
ушбу балл педагогнинг интернетдаги 
шахсий кабинетига ҳам автоматик 
тарзда тушади. Бу жараён малака 
тоифаси олган педагогнинг кейинги 
маошининг кўтарилишига инсон оми-
ли аралашмаган ҳолда асос бўлади. 

- Имтиҳон жараёнини ҳар бир 
фуқаро интернетдан pka.tdi.uz сайти 
орқали кузатиши мумкин, - дейди 
таълим сифатини назорат қилиш 
давлат инспекцияси вилоят ҳудудий 
бўлими бош мутахассиси Низомид-
дин Одилов. – Тест синовларининг 
адолатли ўтиши учун барча зарур 
чоралар кўрилган, ҳар бир педагог 
ички ишлар ходимлари томонидан 
текширилиб, имтиҳонга киритил
япти. Шу кунгача турли алоқа 
воситаларини олиб киришга урин-
гани туфайли 7 нафар ўқитувчини 
имтиҳондан четлатдик.

- Педагогик фаолиятимга беш йил 
бўлди. Бугун илк маротаба аттестация 
имтиҳони топширдим ва 28 та саволга 
тўғри жавоб топиб, мутахассис ўқи-

тувчидан 2-тоифага ўтдим, - дейди 
Паст Дарғом туманидаги 26-умумий 
ўрта таълим мактаби биология фани 
ўқитувчиси Сайёра Бекназарова. - 
Саволлар мактаб дарслиги асосида, 
фақат биология фанидан тузилган, 
унча қийин эмас. Насиб бўлса, кузда 
муддатидан олдин имтиҳон топшириб, 
1-тоифа олмоқчиман.

Педагог кадрлар аттестацияси икки 
босқичда умумий 100 баллик тизимда 
баҳоланади. Таълим ташкилотлари-
нинг педагогик (кузатув) кенгашлари 
томонидан педагогнинг маҳорати ва 
психологик тайёргарлиги ўрганилади 
ҳамда баҳолаш мезонлари асосида 20 
баллик тизимда баҳоланади.

Бу йил вилоятда 33949 нафар 
педагог малака тоифаси олиш учун 
аттестация имтиҳони топширади. 
Имтиҳон 20 апрелгача давом этади.

Эслатиб ўтамиз, ўтган йили 
вилоятда 15 мингдан ортиқ педагог 
аттестация имтиҳони топширган 
бўлиб, уларнинг 60 фоизга яқини 
имтиҳондан ўтолмаганди.  

Хуршида ЭРНАЗАРОВА.

Айни кунларда Самарқанд шаҳрида вилоят педагогларининг 
малака тоифаси учун навбатдаги аттестация имтиҳони бўлиб 
ўтмоқда. Тўрт кун давомида бошланғич таълим фани ўқи-
тувчиларидан тест синовлари олинган бўлса, кеча биология 
фани ўқитувчилари имтиҳон топширди. 

Ўқитувчиларнинг 
аттестация имтиҳони 
шаффоф ўтказиляптими?

Вилоятдан 27,6 миллион АҚШ долларига тенг 
25,8 минг тоннадан зиёд мева-сабзавот экспорт 
қилинди ва 2021 йилнинг мос даврига нисбатан 
8,6 миллион АҚШ долларига ошди.

Мева-сабзавот маҳсулотлари экспорт тарки-
бида 4,5 миллион АҚШ долларига тенг 6,9 минг 
тонна сабзавот, 23 миллион АҚШ доллари қийма-
тидаги 18,9 минг тонна мева ва резаворлар бор.

Вилоят экспортида мева-сабзавот маҳсулотла-
рининг улуши 34,8 фоизни ташкил этди. Мева-
сабзавотлар экспорти Россия Федерацияси (19,7 
фоиз), Туркия (12,6 фоиз), Озарбайжон (9,8 
фоиз) ва  Хитой (8,3 фоиз) давлатлари ҳиссасига 
тўғри келди.

ИККИ ОЙДА

Вилоят божхона бошқармаси 
ахборот хизмати.

Бу ҳақда вилоят мактабгача таълим 
бошқармаси томонидан оммавий ахбо-
рот воситалари вакиллари иштирокида 
ташкил этилган пресс-турда туман мак-
табгача таълим бўлими мудири Фазогир 
Ҳотамов маълум қилди.

- Туманда  129 та оилавий , 7 та давлат-хусусий 
шериклик асосидаги ва  29 та давлат мактабгача 
таълим ташкилоти мавжуд, - дейди Ф.Ҳотамов. - 
Уларда уч ёшдан етти ёшгача бўлган 17 минг 600 
нафар бола тарбияланмоқда. Ўтган йил туманда 67 
та, шу йилнинг ўтган даврида 2 та оилавий боғча 
очилиб, болаларнинг боғчага қамрови 69,9 фоиз-
га етди. Йил якунига қадар яна 15 та мактабгача 
таълим ташкилоти очилиб, қамров кўрсаткичи 75 
фоизга етказилади. Бундан ташқари, Жанубий 
Кореянинг “Happy I” хайрия фонди Булунғурда 5 та мак-
табгача таълим ташкилоти қуриш, уни ўқув қуроллари ва 
ўйинчоқлар билан таъминлаш, ходимларнинг малакасини 
оширишни зиммасига олган.

Пресс-тур давомида иштирокчилар давлат-хусусий 
шериклик асосидаги “Билағон” ҳамда 6- ва 34-сонли давлат 
мактабгача таълим ташкилотлари фаолияти билан танишди.

Ҳикматилло ТОҲИРОВ.

Булунғурда болаларнинг боғчаларга 
қамрови 75 фоизга етказилади 

Ўзбекистон касаба уюшмалари федерациясининг вилоят 
кенгаши қошидаги “Касаба Самарқанд” унитар корхонаси 
томонидан 2021 йилда вилоятимизда яшовчи 11700 га яқин 
меҳнаткашлар ва уларнинг оила аъзолари учун республи-
камизнинг турли шаҳарларига саёҳатлар ташкил этилди. 

Вилоят давлат солиқ бош
қармаси тақдим этган маълу-
мотларга кўра, вилоятимиз-
нинг ҳудудий давлат солиқ 
хизмати органларига бирик-
тирилган тўртинчи сектор-
ларда бугун 268 та маҳалла 
бўлиб, улардаги 217 мингдан 
ортиқ оилада 904 мингдан 
зиёд фуқаро истиқомат 
қилади. 

Ўрганишлар натижасида уларнинг 
2440 таси кам таъминланган, 9295 
таси ижтимоий ҳимояга муҳтож, 1756 
таси ногиронлиги бўлган аъзоси бор, 
305 таси якка-ёлғиз кексалардан ибо-
рат ҳамда 2335 таси карантин даврида 
даромад манбаини йўқотган оилалар 
эканлиги аниқланиб, бу мезонлар-
га кирувчиларнинг ҳар бири билан 
алоҳида ишлаш тартиби белгиланган.

— “Темир дафтар” бўйича амалга 
оширилаётган ишлар жойига чиққан 
ҳолда ва ҳисоботларни мониторинг 
қилиш йўли билан назорат қилиб 
борилади, — дейди вилоят давлат 

солиқ бошқармаси бўлим бошлиғи, 
4-сектор котиби Миржаҳон Расу-
лов. — Ўтган даврда доимий даромад 
манбаини шакллантиришда кўмак 
берилган 10 869 та, яъни рўйхатдаги 
оиланинг 68 фоизи маҳаллий Кен-
гашлар қарори билан “Темир даф-
тар”дан чиқарилган. Аммо бу уларга 
бошқа ёрдам берилмайди, дегани 
эмас. Мутахассисларимиз томонидан 
ҳар бир оила тизимли ўрганилиб, за-
рур ҳолларда ҳуқуқий кўмак кўрса-
тилмоқда. Бу жараёнда бизга ҳоким 
ёрдамчилари ва ёшлар етакчилари 
яқиндан кўмак бермоқда.

Секторда “Аёллар дафтари”га 
киритилган 7600 нафардан ортиқ хо-
тин-қизнинг бандлиги таъминланган. 
Жумладан, уларнинг 4 минг нафардан 
ортиғига бўш иш ўринларига жойла-
шишда, 2 минг нафардан ортиғига 
тадбиркорлик учун кредит олишда, 
400 нафарига эса томорқасидан 
унумли фойдаланишда кўмак берил-
ди. “Ёшлар дафтари”да турганларнинг 
96,3 фоизи, яъни 15 271 нафарининг 
муаммоларига ечим топилиб, “даф-
тар”дан чиқарилган.

Асқар БАРОТОВ.

4-секторда “Темир дафтар” 
68 фоизга “ихчамлашди”

ЙИFИЛИШДА ҚАТНАШИНГ!
Каттақўрғон туманидаги “Исломбек Мой-

булоқ деҳқон бозори” масъулияти чекланган 
жамияти таъсисчиларининг навбатдаги умумий 
йиғилиши 2022 йил 26 апрель куни соат 11:00 
да жамият маъмурий биносида бўлиб ўтади.

Кун тартибида:
- жамият раисининг 2021 йил якунлари 

бўйича ҳисоботи;
- жамиятнинг 2022 йилги бизнес-режасини 

тасдиқлаш;
- бошқа масалалалар.
Йиғилишга барча таъсисчиларни таклиф 

этамиз.
Манзил: Каттақўрғон тумани “Мойбу-

лоқ” МФЙ, “Исломбек Мойбулоқ деҳқон 
бозори” МЧЖ биноси.

ЖАМИЯТ МАЪМУРИЯТИ.
* * *

Каттақўрғон туманидаги “Мастура КЖ 
деҳқон бозори” масъулияти чекланган жа-
мияти таъсисчиларининг навбатдаги умумий 
йиғилиши 2022 йил 26 апрель куни соат 10:00 
да жамият маъмурий биносида бўлиб ўтади.

Кун тартибида:
- жамият раисининг 2021 йил якунлари 

бўйича ҳисоботи;
- жамиятнинг 2022 йилги бизнес-режасини 

тасдиқлаш;
- бошқа масалалалар.
Йиғилишга барча таъсисчиларни таклиф 

этамиз.
Манзил: Каттақўрғон тумани “Қўште-

па” МФЙ, “Мастура КЖ деҳқон бозори” 
МЧЖ биноси.

ЖАМИЯТ МАЪМУРИЯТИ.
* * *

ДАЪВОЛАР БЎЛСА…
Самарқанд туманида хусусий амалиёт би-

лан шуғулланувчи нотариус Шомуродов Ан-
вар Салимович нотариал идорасида марҳум 
Хидиров Темиркулга (2021 йил 24 июлда ва-
фот этган) тегишли мол-мулк учун мерос иши 
очилмоқда. Шу муносабат билан меросхўрлар-
нинг Шомуродов Анвар Салимович нотариал 
идорасига мурожаат этишларини сўраймиз.

Манзил: Самарқанд тумани Ўрташиқ 
маҳалласи.

* * *
Пайариқ туманида хусусий амалиёт билан 

шуғулланувчи нотариус Муҳаммадиев Фарҳод 
Жўрақулович нотариал идорасида марҳум 
Бердиқулов Самат Тиркашевичга (2020 йил 
27 сентябрда вафот этган) тегишли мол-мулк 
учун мерос иши  очилган. Шу муносабат би-
лан меросхўрларнинг Муҳаммадиев Фарҳод 
Жўрақулович нотариал идорасига мурожаат 
этишларини сўраймиз.

Манзил: Пайариқ тумани Челак шаҳар-
часи, Истиқлол кўчаси, 76-уй.

* * *
Жомбой туманида хусусий амалиёт билан 

шуғулланувчи нотариус Маматқулов Отабек 
Болбекович нотариал идорасида марҳум Му-
родова Зебига (2021 йил 13 апрелда вафот 
этган) тегишли мол-мулк учун мерос иши 
очилмоқда. Шу муносабат билан меросхўрлар-
нинг Маматқулов Отабек Болбекович нотариал 
идорасига мурожаат этишларини сўраймиз.

Манзил: Жомбой тумани Сарой кўчаси, 
15-уй.

* * *
Самарқанд шаҳрида хусусий амалиёт 

билан шуғулланувчи нотариус Нурқосимов 
Рамзиддин Сайфиддинович нотариал идора-

сида марҳум Ахмеджанов Собирга (2021 йил 
7 июнда вафот этган) тегишли мол-мулк учун 
мерос иши очилмоқда. Шу муносабат билан 
меросхўрларнинг Нурқосимов Рамзиддин Сай-
фиддинович нотариал идорасига мурожаат 
этишларини сўраймиз.

Манзил: Самарқанд шаҳри Абдураҳмон 
Жомий кўчаси, 80-уй. 

* * *
Самарқанд шаҳрида хусусий амалиёт би-

лан шуғулланувчи нотариус Бобомуродов 
Пирмамат Исомидинович нотариал идорасида 
марҳум Гуломов Юсуф Валамовичга (2021 йил 
26 августда вафот этган) тегишли мол-мулк 
учун мерос иши очилмоқда. Шу муносабат би-
лан меросхўрларнинг Бобомуродов Пирмамат 
Исомидинович нотариал идорасига мурожаат 
этишларини сўраймиз.

Манзил: Самарқанд шаҳри Амир Темур 
кўчаси, 108-уй.

* * *
Пайариқ туманида хусусий амалиёт билан 

шуғулланувчи нотариус Муҳаммадиев Фарҳод 
Жўрақулович нотариал идорасида марҳум 
Бойматова Барно Уринбоевнага (2021 йил 
21 июлда вафот этган) тегишли мол-мулк 
учун мерос иши  очилган. Шу муносабат би-
лан меросхўрларнинг Муҳаммадиев Фарҳод 
Жўрақулович нотариал идорасига мурожаат 
этишларини сўраймиз.

Манзил: Пайариқ тумани Челак шаҳар-
часи, Истиқлол кўчаси, 76-уй.

* * *
Пайариқ туманида хусусий амалиёт би-

лан шуғулланувчи нотариус Ортиқбоев Азиз 
Азаматович нотариал идорасида марҳум Ша-
талов Василий Степановичга (2021 йил 18 
сентябрда вафот этган) тегишли мол-мулк 
учун мерос иши  очилган. Шу муносабат 
билан меросхўрларнинг Ортиқбоев Азиз 
Азаматович нотариал идорасига мурожаат 
этишларини сўраймиз.

Манзил: Пайариқ тумани Челак шаҳар-
часи, Истиқлол кўчаси, 73-уй.

* * *
Самарқанд шаҳрида хусусий амалиёт би-

лан шуғулланувчи нотариус Жўраев Камо-
лиддин Муҳиддинович нотариал идорасида 
марҳум Камолова Назира Ражабовнага (2020 
йил 1 октябрда вафот этган) тегишли мол-мулк 
учун мерос иши очилмоқда. Шу муносабат 
билан меросхўрларнинг Жўраев Камолиддин 
Муҳиддинович нотариал идорасига мурожаат 
этишларини сўраймиз.

Манзил: Самарқанд шаҳри Ўзбекистон 
кўчаси, 35-уй.

* * *
Ургут туманидаги хусусий амалиёт билан 

шуғулланувчи нотариус Қоракўзов Абдуазиз 
Нуриддинович нотариал идорасида марҳум 
Сатторов Фурқат Абдуамиевичга (2021 йил 
25 февралда вафот этган) тегишли мол-мулк 
учун мерос ишлари очилмоқда. Шу муносабат 
билан меросхўрларнинг Қоракўзов Абдуазиз 
Нуриддинович нотариал идорасига мурожаат 
этишларини сўраймиз. 

Манзил: Ургут тумани Почвон қўрғони.
* * *

Самарқанд шаҳрида хусусий амалиёт би-
лан шуғулланувчи нотариус Джураев Мубин 
Негматжанович нотариал идорасида марҳум 
Саттаров Азимга (2014 йил 18 ноябрда ва-
фот этган) тегишли мол-мулк учун мерос 
иши очилмоқда. Шу муносабат билан меро-
схўрларнинг Джураев Мубин Негматжанович 

нотариал идорасига мурожаат этишларини 
сўраймиз.

Манзил: Самарқанд шаҳри Мирзо Улуғ-
бек кўчаси, мўлжал - “Бахт уйи”.

* * *
БЕКОР ҚИЛИНАДИ

“GROSS INSURANCE” МЧЖ Афросиёб ва 
Кўксарой филиалларига тегишли 2020 йилда 
йўқолган А4 форматли GSS 128882, 149672, 
183883, 238576, 176202, GB 1596, 1600, 
1601, 24709, 11886, GIR 5919, 7537, 8285, 
GIT 24495 рақамли суғурта полислари бекор 
қилинади.

* * *
Самарқанд туманидаги 24-умумий ўрта таъ-

лим мактабидан 2003 йилда Имомова Мунира 
Равшановна номига берилган U № 0519535 
рақамли умумий ўрта таълим тўғрисидаги шаҳо-
датнома йўқолганлиги сабабли бекор қилинади.

* * *
Нарпай туманидаги 69-сонли умумий ўрта 

таълим мактабидан 2021 йилда Норқулов 
Санжар Фурқат ўғли номига берилган UМ № 
0956893 рақамли умумий ўрта таълим тўғри-
сидаги аттестат йўқолганлиги сабабли бекор 
қилинади.

* * *
Самарқанд шаҳридаги 47-ўрта мактабдан 

1991 йилда Самандарова Махчера Маноновна 
номига берилган А № 376040 рақамли ўрта 
маълумот тўғрисидаги шаҳодатноманинг ило-
васи йўқолганлиги сабабли бекор қилинади.

* * *
Самарқанд шаҳридаги 36-ўрта мактабдан 

1989 йилда Эшонқулов Улуғбек Гайбуллое-
вич номига берилган № 880164 рақамли ўрта 
маълумот тўғрисидаги аттестат йўқолганлиги 
сабабли бекор қилинади.

* * *
Оқдарё туманидаги 48-сонли умумий ўрта 

таълим мактабидан 2021 йилда Фармонов Ди-
ёрбек Абдуҳалил ўғли номига берилган UМ № 
0960579 рақамли умумий ўрта таълим тўғри-
сидаги аттестат йўқолганлиги сабабли бекор 
қилинади.

* * *
Самарқанд давлат чет тиллар институтидан 

2004 йилда Эшанкулова Феруза Рахимкуловна 
номига берилган рўйхат рақами 2288, В № 
182700 рақамли диплом ва унинг иловаси 
йўқолганлиги сабабли бекор қилинади.

* * *
Самарқанд туманидаги 33-ўрта мактабдан 

1997 йилда Хидиров Уткир Акбарович номига 
берилган А № 391047 рақамли шаҳодатнома 
йўқолганлиги сабабли бекор қилинади.

* * *
Жомбой туманидаги 18-умумий ўрта таъ-

лим мактабидан 2013 йилда Раббимова Зар-
нигор Шавкат қизи номига берилган U № 
5887340 рақамли умумий ўрта таълим тўғри-
сидаги шаҳодатнома йўқолганлиги сабабли 
бекор қилинади.

* * *
Самарқанд шаҳридаги 55-ўрта мактабдан 

1997 йилда Имомкулова (ҳозирда Нормуро-
дова) Сакина Камбаралиевна номига берил-
ган O‘R-Е № 362280 рақамли таянч маълумот 
тўғрисидаги гувоҳнома йўқолганлиги сабабли 
бекор қилинади.

* * *
Қўшработ туманидаги “ZARMITAN GOLD 

AGRO” хусусий корхонасининг (СТИР: 
307464446) думалоқ муҳри ва бурчак тамғаси 
йўқолганлиги сабабли бекор қилинади.

Давлатимиз раҳбари 2020 йилда 
Ўзбекистон тарихида илк марта 
камбағаллик масаласини кўтариб, 
унга қарши курашиш бўйича вазифа-
ларни белгилаб берганди. Бу бора-
да маҳаллаларда тадбиркорликни 
ривожлантириш, аҳоли бандлиги-
ни таъминлаш ва камбағалликни 
қисқартириш юзасидан қатор чо-
ра-тадбирлар амалга оширилмоқда. 
Ҳар бир маҳаллага ишсизликни 
бартараф этиш, аҳоли даромадини 
ошириш мақсадида ҳоким ёрдамчи-
лари тайинланди. 

Оилавий тадбиркорлик дастурлари доира-
сида аҳолига имтиёзли кредитлар ажратилиши 
ҳам янги босқичга кўтарилди. 

2021 йил 20 декабрда Президентимизнинг 
“Оилавий тадбиркорликни ривожлантириш ва 
аҳолининг даромад манбаини кенгайтиришга 
доир қўшимча чора-тадбирлар тўғрисида”ги 
қарори қабул қилинганди. Мазкур қарорга 
асосан оилавий тадбиркорликни ривожланти-
риш дастурлари доирасида имтиёзли кредит-
лар ажратиш механизмлари соддалаштирил-
ди. Аҳоли бандлигини таъминлаш, даромад 
манбаини кенгайтириш ва меҳнат фаолиятини 
қўллаб-қувватлаш мақсадида жорий йилнинг 1 
мартидан бошлаб дастурлар бўйича кредитлар 
тўлиқ рақамлаштирилган ҳолда Оилавий тад-
биркорликни ривожлантириш дастурларининг 
ягона электрон платформаси (Oilakredit.uz) 
орқали ажратилиши белгиланди. 

Акциядорлик тижорат Халқ банки вилоят, 
туман, шаҳар филиалларида ҳам бу борадаги 
ишлар жадал суръатда давом эттирилмоқда. Ои-
лавий тадбиркорлик дастурлари доирасида имти-
ёзли кредитлар устувор равишда “Темир дафтар”, 
“Аёллар дафтари” ва “Ёшлар дафтари” рўйхатига 
киритилган фуқароларга ўзини ўзи банд қилиш, 
доимий даромадли меҳнат билан бандлигини 
таъминлашга, янги иш ўринлари яратишга қа-
ратилган лойиҳаларга йўналтирилмоқда. Ягона 
электрон платформа орқали мақсадли фойдала-
ниш шартлари асосида йиллик 14 фоиз ставка-
да жисмоний шахсларга 33 миллион сўмгача, 
белгиланган тартибда давлат рўйхатидан ўтган 
кичик тадбиркорлик субъектларига 225 миллион 
сўмгача ҳоким ёрдамчиларининг тавсияномалари 
асосида кредитлар ажратилади. 

Бунинг эътиборли жиҳати шундаки, дас
турлар доирасида имтиёзли кредитлар илгари 
олинган кредитларни ёки ҳар қандай бошқа 
қарзларни қайтариш учун йўналтирилмайди. 

Алкоголь ва тамаки маҳсулотлари ишлаб чиқа-
риш, савдо-воситачиликни амалга ошириш, 
умумий овқатланиш ташкилотларининг айланма 
маблағларини шакллантиришга ҳам сарфлан-
майди. Ишлаб чиқариш (хизмат кўрсатиш) 
мақсадлари учун ишлатилмайдиган шахсий 
мулк  (мебель, уяли телефон, маиший техника 
ва бошқалар) сотиб олиш учун берилмайди. Ен-

гил автотранспорт воситалари (ишлаб чиқариш 
ва хизмат кўрсатишда иштирок этувчи кичик 
мототранспорт воситалари бундан мустасно), 
жумладан, йўловчи ташувчи автомобиллар со-
тиб олиш учун, маъмурий харажатларни тўлаш, 
хизмат автомобиллари таъминоти, бино ва 
иншоотлар сотиб олиш ва қуриш учун ажратил-
майди. Бундай ҳолатларда ажратилган кредит-

лар тўлиқ мақсадсиз ҳисобланади.
Эндиликда дастурлар доирасида кредит 

аризалари қарз олувчи фуқаро томонидан мус
тақил равишда ёки маҳаллага бириктирилган 
ҳоким ёрдамчиларининг кўмаги билан Ягона 
электрон платформа орқали масофадан тақдим 
этилади.  Кредит аризалари барча босқичларда 
онлайн кўриб чиқилади ва ҳар бир босқичда 
қабул қилинган қарор тўғрисида ягона элек-
трон платформа орқали аризачига СМС-ха-
барнома шаклида маълумот бериб борилади. 
Аризаларига ҳоким ёрдамчилари томонидан 
ижобий хулоса берилган фуқаролар кредит 
ҳужжатларини электрон кўринишда масофадан 
туриб  электрон рақамли имзо (ЭРИ) орқали 
имзолайди ҳамда товар ва хизматларни бозор 
тамойиллари асосида эркин сотиб олиш имко-
ниятини берадиган содда ва қулай электрон 
савдо майдони “Marketplace” тизими (smart-
market.uz) орқали харидларни амалга оширади. 
Кредитлар қарз олувчига у томонидан мустақил 
танланган таъминотчи билан тузилган шартно-
ма асосида келишилган нархда маҳсулот етка-
зиб берилганидан ёки ишлар бажарилганидан 
ва қарз олувчи томонидан қабул қилиб олин-
гандан сўнг ҳамда ҳоким ёрдамчиси томонидан 
ўтказилган мониторинг натижасига кўра, қарз 
олувчини идентификациялаш орқали таъминот-
чига ўтказиб берилади. 

Бир сўз билан айтганда, оилавий тадбир-
корлик дастурлари доирасида кредит олиш 
истагини билдирган фуқароларга банкка бор-

масдан кредит олиб, ўз тадбиркорлигини йўлга 
қўйиш имконияти яратилади. 

Халқ банкининг Самарқанд вилоят, туман, 
шаҳар филиалларида қарорлар, низом ҳамда 
йўриқномалар талабларидан келиб чиқиб, 
имтиёзли кредитлар балиқчилик, парранда-
чилик, чорвачилик, боғдорчилик, узумчилик 
ва лимончиликни ташкил этишга йўналтирил-
моқда. Шунингдек, иссиқхона фаолиятини 
ташкил этиш, қишлоқ хўжалиги техникаси ва 
асбоб-ускуналарни харид қилиш учун, тикувчи-
лик фаолиятини йўлга қўйиш, хизмат кўрсатиш 
фаолиятини ташкил этиш ҳамда қонунчиликда 
белгиланган тартибда бошқа фаолият турлари-
га ажратилиб келинмоқда. Ҳозирга қадар “Ҳар 
бир оила - тадбиркор” давлат дастури асосида 
ажратилган ресурс маблағлари ҳисобидан Халқ 
банкининг вилоят филиаллари бўйича 32 мил-
лиард сўмдан ортиқ кредит маблағи ажратил-
ди. Бу маблағ эвазига ишга тушган лойиҳалар 
доирасида 1200 дан зиёд фуқаронинг бандлиги 
таъминланди. Шу жумладан, 551 нафар хо-
тин-қизни тадбиркорликка жалб қилиш учун 
11,5 миллиард сўм, ёшлар тадбиркорлигини 
қўллаб-қувватлаш учун 13,2 миллиард сўмдан 
ортиқ кредит маблағлари ажратилди. 

Элёр РЎЗИЕВ, 
Халқ банки вилоят филиали давлат

дастурлари ва инвестиция лойиҳалари 
билан ишлаш бўлими мутахассиси.

Хизматлар лицензияланган.

БИЗ БАРЧА ТАДБИРКОРЛИК 
ЛОЙИЌАЛАРИНИ МОЛИЯВИЙ 

ŠЎЛЛАБ-ŠУВВАТЛАЙМИЗ 

Маҳмуд Мирзаев но-
мидаги боғдорчилик, 
узумчилик ва виночи-
лик илмий текшириш 
институтининг Паст 
Дарғом тумани Чархин 
ҳудудида жойлашган 
филиали 1947 йилда 
ташкил этилган. 

Филиалда 60 нафар агро-
ном, ҳосилот, мутахассислар 
томонидан кўчатлар нави ях-
шиланиб, серҳосил, касаллик-
ка чидамли, эртапишар мева 
ва узум кўчатлари навлари 
яратилмоқда. Республикамиз-
нинг бошқа вилоятларидаги 
боғбонлар ҳам хўжаликдан 
олманинг “Голден” ва “Пинк 
Леди”, узумнинг оқ ва қора 
кишмиш ҳамда винобоп нав
ларини олиб кетишмоқда. 

- Хўжалигимиз тасарруфи-
даги 135 гектар майдоннинг 
110 гектарига экин экилади, 
- дейди хўжалик директори 
Баҳодир Очилов. -  Давла-
тимиз раҳбарининг тегишли 
фармон ва қарорларига асо-
сан 60 нафар ишчимизга 0,5 
ва 0,75 гектардан боғ қатор 
орасини деҳқончилик қи-
лиш учун ажратдик. Ҳар бир 
ишчи-ходим ўзига ажратилган 
майдонда рўзғорга керакли 
қишлоқ хўжалик маҳсулотлари 
етиштирмоқда. 

Жорий йилда хўжалик 
томонидан республикамизнинг 
барча вилоятларига 300 минг 
тупдан ортиқ мевали ва ман-
зарали дарахт кўчатлари етка-
зиб берилди. Шунингдек, Паст 
Дарғом тумани ва Самарқанд 
шаҳридаги йўл бўйларига 
мингдан ортиқ мевали, манза-
рали кўчатлар экилди.

Тоҳир НОРҚУЛОВ.

ЯНГИ НАВ КЎЧАТЛАРИ 
БОШªА ВИЛОЯТЛАРДА 
²АМ ЭКИЛМОªДА



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00

*tijoriy maqolalar belgisi – 

Sotuvda narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

G‘.HASANOV.

Navbatchi: 

S.MARDIYEV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
20 105 nusxada chop etildi. Buyurtma 216. Hajmi 2 bosma taboq, bichimi A-2

4 MA’RIFAT 2022-yil 2-aprel, shanba, 
38 (23.605)-son

Турмуш чорраҳаларида

Музейларда халқнинг тари-
хи, урф-одатлари, анъанала-
ри ўз аксини топган моддий 
ва маънавий ёдгорликлар 
сақланади. 

Инсоният тараққиётида музейшу-
нослик XIX асрнинг сўнгги чорагида 
фан сифатида шаклланди. Лекин 
музей ҳақидаги тасаввурлар, тушун-
ча ва билимлар қадим даврлардан 
маълум. 

Музейларнинг дастлабки ватани 
Юнонистон ҳисобланади, Геликон 
тоғи атрофида ҳар беш йилда бир 
марта байрамлар ўтказилган ва унда 
шоир, рассом, ҳайкалтарошларнинг 
мусобақалари уюштирилган. Бу 
мусобақаларда йиғилган буюмларни 
жамлаш ва сақлаш ниятида музейлар 
ташкил этила бошланган. 

Биринчи музей – таълим муас-
сасаси тахминан милоддан аввалги 
270 йилда Александрияда Птоломей 
I томонидан ташкил этилган. Улар-
нинг таркибига яшаш ва овқатланиш 
хоналари, кутубхоналар ҳамда ўқув 
хонаси, ботаника ва зоология боғла-
ри, расадхоналар кирган. Кейинчалик 

тиббиёт ва астрономик ускуналар, 
ҳайкал ва бюстлар ҳам кўргазмали 
қуроллар сифатида кирган. Бошқа 
музейлардан фарқли равишда у дав-
лат таъминотида бўлиб, унда ишлаган 
ходимларга маош тўланган. Кутуб-
хонада 750 мингдан кўп қўлёзмалар 
сақланган.

Мамлакатимизда бугунги кунда 
350 дан зиёд музей фаолият юритиб, 
ўзининг экспонатлари, ашёвий да-
лиллари билан ёш авлоднинг тарихга 
бўлган қизиқишини оширишга хизмат 
қиляпти.

Дилноза ҒАНИЕВА,
Регистон ансамбли гид 

экскурсоводи.

МУЗЕЙ ВАТАНИ – ЮНОНИСТОН

Зиёвуддин шаҳарчасида мазкур китобларнинг тақди-
моти бўлиб ўтди. Унда Пахтачи тумани ҳокими М.Ҳамда-
мов, Олий Мажлис Қонунчилик палатаси депутати 
Ш.Бўронов иштирок этиб, ушбу китобларнинг аҳамияти 
ҳақида сўз юритди.

- Ижодкорнинг “Зиёвуддин ўғлонлари” номли китоби 
пахтачилик мард ўғлонларнинг Иккинчи жаҳон урушида 
кўрсатган жасоратини ёритувчи муҳим асар, - деди М.Ҳамда-
мов. - Уларнинг Ватан ҳимояси йўлидаги қаҳрамонликлари, 
матонати пахтачиликлар қалбида ғурур ва ифтихор уйғотади. 
И.Санаевнинг “Машраб” китоби эса шубҳасиз, ўзбек адаби-
ётшунослиги ривожига муносиб ҳисса қўшади. Сабаби, унда 
муаллифнинг узоқ йиллик илмий изланишлари ва адабий 
хулосалари жамланган.

Тадбирда тумандаги 11, 23-умумтаълим мактабларининг 
китобхон ўқувчилари томонидан И.Санаев асарлари асосида 
тайёрланган бадиий саҳна чиқишлари намойиш этилди.

Олим ХЎЖАЕВ,
Иззатулла НОРҚУВВАТОВ.

Дунёда ҳеч бир манба 
китобнинг ўрнини боса 
олмайди. Китобхонликни 
нафақат таълим муасса-
салари ва меҳнат жамо-
аларида, балки маҳалла-
ларда ҳам тарғиб қилиш 
лозим.

Бу жабҳада маҳалланинг имко-
ниятлари беқиёс. Ушбу йўналишда 
Нарпай туманида ибратли ишлар 
амалга ошириляпти. Тумандаги 57 
маҳалла марказида кутубхоналар 
ташкил этилган. Беш ташаббус 
доирасида вилоятдаги барча 
маҳалла фуқаролар йиғинларида 
кутубхона ташкил қилиб, Нарпай 
тажрибаси татбиқ этилса, яхши 
самара беради.

Сабаби, кейинги пайтларда 
маҳалла тизимида амалга оши-

рилган тузилмавий ўзгаришлар 
натижасида маҳалла раисининг 
маънавий-маърифий ишлар билан 
шуғулланиши учун қулай имкони-
ятлар пайдо бўлди. У бугун маҳал-
лани маънавият масканига айлан-
тириш ҳақида ҳам бош қотириши 
лозим. Афсуски, маҳалла етакчи-
ларининг ҳаммаси ҳам бугун ана 
шу заруратни англаб етяпти, деб 
бўлмайди. 

Вилоят ҳокимлиги ҳузурида-
ги маҳалла фуқаролар йиғини 
раисларининг ўқув курси тинг
ловчилари ўртасида ўтказилган 

сўров натижалари ушбу хулосани 
тасдиқлайди. “Маҳаллани том 
маънода “маънавият маскани”га 
айлантириш учун нима муҳим деб 
ўйлайсиз?” деган саволга муноса-
бат билдирган 106 нафар маҳалла 
раисининг 56 нафари “Маҳаллада 
кутубхона ташкил этиш ва унга 
аҳолини жалб қилиш”, 26 нафари 
“Маҳалла билан таълим муасса-
сасининг ҳамкорлигини кучайти-
риш”, 18 нафари эса “Маҳалладаги 
кексалар тажрибасидан фойда-
ланиш зарур” деб ҳисоблайди. 
“Маҳалланинг таълим муасса-

саси билан ҳамкорлиги сизни 
қониқтирадими?” деган саволга 
31 иштирокчи “қониқтиради”, 49 
нафари “талаб даражасида эмас”, 
17 нафари “қониқтирмайди” деб 
жавоб берди, 9 нафар иштирокчи  
эса хулоса билдирмади.  

Кўриниб турибдики, маҳаллани 
маънавий қадриятларнинг чина-
кам марказига айлантириш учун 
зарур бўлган энг асосий омиллар 
– китобхонликни тарғиб қилиш. 
Қолаверса, унинг таълим муасса-
саси билан ҳамкорлиги, маҳаллада 
ота-оналар университети фаолия-
тининг қониқарли эмаслиги бугун 
ушбу йўналишдаги амалий ишлар-
ни сезиларли даражада жонланти-
ришни тақозо этади. 

Комил ҲАЙДАРОВ, 
вилоят халқ таълими 

ходимларини қайта тайёрлаш 
ва малакасини ошириш 

ҳудудий маркази доценти.

Тарихнинг гувоҳлик беришича, Са-
марқандни тарих саҳифасидан ўчиришга 
интилишлар ҳам бўлган. Милоддан аввалги 
329 йилда Самарқандни забт этган македо-
ниялик Искандар шаҳар номини “Ираканда” 
деб ўзгартиришга ҳаракат қилган. Мўғул 
босқинчиси Чингизхон XII асрда Афросиёб 
шаҳрини вайронага айлантирган. Самарқанд 
шаҳри олти маротаба очлик, вабо, қаҳатчи-
лик офатидан батамом йўқ бўлиш арафаси-
да қолди. Аммо самарқандликлар мардлик, 
жасорат кўрсатиб, шаҳарни сақлаб қолди.

Одатда буюк тарихий шахслар тўғриси-
да асарлар ёзамиз, уларнинг фаолиятини 
ёритишга ҳаракат қиламиз. Зеро, инсон-
нинг тириклиги туфайли тарих яратилади. 
Шунинг учун бўлса керак, саёҳатчилар-
нинг аксарияти Самарқанд шаҳрига қадам 
қўйгач, аввал дунёга номи кетган аллома-
лар, мутафаккирлар қўним топган маскан-
ларни излайди.

Бу қадим шаҳарнинг муқаддас қадамжо-
лари ҳақида минглаб асарлар ёзилган. 
Жумладан, академик Ботирхон Валихўжаев 
Самарқанднинг энг қадимий “Чокардиза” 
қабристони ҳақида бир қатор мақолалар 
нашр эттирган. Профессор Михаил Абрамов 
“Самарқанд қабристонлари тарихи” рисо-
ласини нашр қилган. Б.Валихўжаевнинг 
фикрича, “Чокардиза” қабристони Макка ва 
Мадинадаги қабристонлар қаторида туради. 
Чунки бу қабристонда Самарқандда яшаб 
ижод қилган буюк алломалар дафн этилган.

Самарқанд қабристонлари турли давр
ларда ташкил топган. Улар турли миллат-
ларга мансуб бўлиб, жумладан, руслар 
қабристонининг пайдо бўлиши XVIII асрнинг 
охири ва XIX аср бошида Ўрта Осиёга рус 
аскарларининг босқини билан боғлиқ. Эро-
нийлар, яҳудийлар қабристонига ҳам ушбу 
миллат вакилларининг XVI-XVII асрларда бу 
ерга кўчиб келиши сабаб бўлган.

Қабристонларнинг номланиши турли 
тарихий шахсларнинг дафн этилиши ёки 

уларнинг ташаббуси остида ташкил этил-
гани билан ҳам боғланади. Масалан, “Хожа 
Аҳрор” қабристони Хожа Аҳрор Валийнинг 
бевосита раҳбарлигида юзага келган. Хўжа 
Абду Дарун ва Хўжа Абду Берун араблар-
нинг таниқли қабиласи Абдунинг вакиллари 
бўлиб, улар ўз ҳисобидан ер олиб, қабрис
тон ташкил қилган. “Шоҳи Зинда” қабрис
тони бу ерда Муҳаммад (с.а.в.)нинг авлоди 
Қусам ибн Аббоснинг шу қадамжода дафн 
этилиши билан боғлиқ.

Имоми Аъзам Косоний Даҳбед қишлоғи-
да дафн этилган ва унинг ёнида катта 
қабристон вужудга келган. Имоми Аъзам 
тариқатига умрини бахшида этган 10 нафар 
шогирднинг хоки устозининг муқаддас мақ-
барасида қўним топган. Бу тарихий обидани 
Бухоро амирлари ва маҳаллий уламолар 
обод қилганлар.

Тарихий маълумотларга қараганда, 
Самарқанддаги кичик қабристонлар асосан, 
шаҳарга кириш дарвозаларига яқин майдон-
ларда вужудга келган. Масалан, Қаландар-
хона дарвозаси ҳудудидаги кичик қабрис
тонда қаландар қавмига мансуб шахслар 
кўмилган. Бу каби қабристонлар бугун турли 
сабаблар билан йўқолиб кетган. Андижон 
кўчасидаги икки қабристон Ёридевона ва 
Саброта қабристонларининг бири истироҳат 
боғига, бошқаси шахсий ҳовлига айланган.

Кейинги 20-30 йил мобайнида Самарқанд 
шаҳри аҳолиси сони ортиб бормоқда, 
тураржой бинолари, турли инфратузилма 
объектлари қурилмоқда. Шаҳарда деярли 
бўш жой қолмаган. Айрим янги кўчалар, 
хиёбонлар қабристонлар теварагидаги бўш 
жойлар ҳисобидан қуриляпти.

Ана шу омилларни ҳисобга олиб, Са-
марқанд шаҳри теварагида тўрт ёки бешта 
қабристон учун жой ажратиш лозим.

Хуршед САМИБОЕВ,
профессор.

Восеъ ҚАБУЛОВ,
тарихчи.

“Чокардиза” Макка ва 
Мадинадаги қабристонлар 
каби қадимий

Самарқанд дунёнинг қадим шаҳарлари – Қоҳира, Бағдод, Афина ва 
Римга тенгдош. Самарқанддан таниқли олимлар, уламолар, давлат ва 
жамоат арбоблари етишиб чиққан, шаҳар ҳақида саноқсиз асарлар 
ёзилган. Шаҳарнинг ҳар бир қарич ерида беҳисоб тарихий ашёлар, ноёб 
топилмалар мавжудки, жаҳон аҳли бежиз Самарқандни муқаддас
қадамжога менгзамайди.

- Сувон Раббимович, кечаги 
дайди чол бугун ҳам келибди, ҳай-
дасам ҳам кетмаяпти, - деди эшикда 
турувчи вахтёр. – Сизни кўрмаса 
бўлмасмиш...

- Мана буни беринг-да, 
ҳайдаб юборинг, бу атрофда 
кўринмасин! – Сувон Раббимо-
вич чўнтагидан пул чиқариб, 
вахтёрга узатди. – Ҳадемай чет 
эллик меҳмонларни қабул қили-
шим керак.

“Мунча хира чол бўлмаса, уч-
тўрт кундан буён эшикдан нари 
кетмайди”, хаёлидан ўтказди у. Шу 
пайт хонага вахтёр билан судра-
шиб, дайди чол кириб келди.

- Ҳозир мелиса чақираман! – 
вахтёр қўлларини ёзиб, унинг йўли-
ни тўсмоқчи бўларди.

- Қўйиб юбор уни, - Сувон Раб-
бимович вахтёрга буюрди.

- Эшик ортида кутиб тур! – Сўнг
ра чолга юзланди.

- Сизга нима керак?
- Ҳеч нарса, дийдорингга тўйсам, 

“кечирдим ота” деган бир оғиз сў-
зингни эшитсам бўлди, болам.

- Бу нима деганингиз, нега кечи-
рим сўрайсиз?

- Ўғлим! – Чол хўнграб йиғлаб 
юборди. – Болам..!

Кутилмаган ҳолатдан эсанкираб 
қолган Сувон Раббимович чолни 
стулга ўтқазиб, сув қўйиб узатди:

– Ичинг! 
Чол озғин қўллари титраб, сувни 

ютоқиб ичди.
- Ана энди гапиринг! Кимсиз, 

нима демоқчисиз? Чол хира кўз-
лари билан Сувон Раббимовичга 
термулди.

- Ўғлим! Ўғлим, Сувонқул!
Сувон Раббимович олис бо-

лалигидаги исмни эшитиб, донг 
қотиб қолди. “Наҳотки, бу ўша ёш 
аёлга уйланиб, уни уч яшарлигида 
касалманд муштипар онаси билан 
кўчага ҳайдаган отаси бўлса... Ўттиз 

йилдан кейин олис шаҳарга қандай 
топиб келибди”.

- Кечиролсанг, кечир, болам! 
Мени Худо урди. Жодугар хотин 
уй-жойимни тортиб олиб, кўчага 
ҳайдади. Онанг билан сени қидир-
маган жойим қолмади. Орада ўғир-
лик билан қўлга тушиб, қамоқда 
ўтириб келдим. “Қамалган” деган 
тамға умримни барбод қилди. “Ҳеч 
жойга ишга олишмади. Ичкиликка 
берилиб, дайдига айландим. Бир 
куни бир мусофир кишидан сени 
шу шаҳарда эканлигингни эшитдим. 
Умрим сўнгида сизларга қилган 
хиёнатим, гуноҳим учун узр сўрашга 
келдим. Менга ҳеч нарсанг керак 
эмас, болам. Бир оғиз “кечирдим” 
десанг бўлди. Дунёдан хотиржам 
кўз юмаман.

Сувон Раббимович тирик мурда-
га айланган, хатоси учун жазосини 
олган қаршисидаги чолга нима де
йишини билмай, ҳайрат билан қараб 
қолганди.

Тоғаймурод ШОМУРОДОВ.

ТЎРТЛИКЛАР
Ишончини қизғанмайди эл,
Бу ишончдан мақтанма зинҳор.
Унутмагил, оқламасанг гар,
Билдирмайди ишончни такрор.

***
Ташвишлардан топсанг ҳаловат,
Вужудингга бағишлар ҳузур.
Умри ором изласанг агар,
Машаққат таъмини татиб тур.

Бекназар ОРЗИҚУЛОВ,
Иштихон тумани.

Маҳалла марказлари 
маърифат масканига 
айланса

Пахтачилик шоир ва адиб Исмат Санаевнинг 
тарихий, фалсафий ҳамда адабиётшуносликка 
оид хулосалари, қалб туғёнларини ўз ичига ол-
ган қирқдан ортиқ китоби нашр этилган. Яқинда 
унинг яна иккита китоби нашрдан чиқди.

Пахтачида янги 
китоблар тақдимоти 
ўтказилди

ОТАМНИНГ 
ПАНДЛАРИ

Кўз-кўз қилиб улашилган хайру 
садақада барака йўқ.

Болафеъл бўлмаган одам бола-
нинг қалбига киролмайди.

Қавоғи солиқ, тунд одамнинг ёнига 
кирма – сояси дилингга тушади.

Муродим УМРЗОҚОВ,
шифокор.

Тиббий илминг ва қалбинг пок
лигига тўла ишонмасанг, беморга 
яқин борма, болам.

Одамзод мириқиб яшаса 
бўладиган соф, табиий, гўзал ҳаёт 
ёнимиздан оқиб ўтиб кетаверади. 
Биз эса умримизни ҳуда-беҳуда 
югур-югур, чопа-чопларга сарф-
лаймиз. Қарабсизки, яшаб ҳам 

бўлибмиз.

4 АПРЕЛЬ
Ҳожи УЛУҒОВ – 

(1933-2021) Самарқанд 
шаҳрида туғилган. Ўзбек
истонда хизмат кўрсатган 
соғлиқни сақлаш ходими.

9 АПРЕЛЬ
Гулнора АҲМЕДОВА – 

1959 йилда Пайариқ тумани-
да туғилган. «Эл-юрт ҳур-

мати» ордени соҳиби.

ШУ ОЙДА 
ТАВАЛЛУД 

ТОПГАНЛАР

БАҲОР
Бир ажиб, бир дилбар фаслсан, баҳор,
Сенинг мафтунингман, борлиғим билан.
Сен сохта эмассан, аслсан, баҳор,
Энг ҳарир ҳисларга ёрлигинг билан.

Нурли чеҳраларга боқаман тўйиб,
Дилимнинг дилларга сўзлари бордай
Қушларнинг навоси эшитилмоқда,
Беғубор боламнинг кулгуларидай.

Қалбу шууримда бир нур олами,
Оқибат, садоқат, дўстлик – эҳтиёж.
Бемор юракларга даво сўздадур,
Англадим Ҳақ бирла ҳақлик эҳтиёж.

Бугун таърифи йўқ дилбар ҳаётнинг,
Минг ёшни кўрган бу бобочинорим.
Муҳаббат насими эсганда майин,
Қалбимга, юртимга айлан, баҳорим.

СИНГЛИМГА
Ҳавасим келади қалдирғочларга,
Ҳар йил айвонимни айлайди Ватан.
Мен эса меҳримни айлаб пойандоз,
Асрагайман уни ёмон кўзлардан.

Қанотлари ҳарир, қанотлари оқ,
Вужуди ҳурларинг руҳидай енгил.
Кўзлари қоп-қора, сўзлари мунчоқ,
Қалдирғочсифатим, ёнимга келгил.

Келгил, сен очилган лоладай тўлиб,
Муаттар бўйларинг таралиб турсин.
Қанот қоқ кўнгилнинг осмонларида,
Ёмон кўз тикилса, кўзмунчоқ урсин!

Муҳайё ХУДОЙҚУЛОВА,
Қўшработ тумани 47-мактаб 

ўқитувчиси.


